
Napai

	 Dilag gisay pamayanan sa 
marayuy  kabung-uyan, simpli 
nuwa masayay pamibiyay biyay 
mani mamamayan. Ya mani 
kababayinan manipêg sa bali, Ya 
mani kalawyakinan manipêg sila sa 
kabyayan la. Si mani anak natulatulan 
mangaapal. 





		  Gisa sa mani manugêl di 
ya pamilyang Siku, ya panganay 
sa limay mipapatêl. Mangêd da 
pamiaawyun balan pamilya sa 
balang gisa. Si Siku gawan panganay 
ya parati yan mamikilaku sa bapa na 
buy manawup yan  mananêm mani 
gulay.





		  Sa kalabayan Siku ya 
makasawup sa mani mangatwa 
na naliwan nay bilang gisay anak 
karapatan na êt sumun sa pag-aralan 
buy mag-aral. Ustun kitakên si Siku sa 
gasak la amên mananêm pansabin 
bapa na kana ya idi ya tana sa bali 
amên makasun ya sa pag-aralan buy 
makatanda ya. Nuwa Kabay labay-
labay ya pun kitakên sa bapa na sa 
panamnan.





		  Maranun nimata ya mani 
mangatwan Siku ta allun pamupul. 
Pinakisabyan Indu na si Siku. “Anak 
kuway siku tay manawup bapa mu 
sumun kayna sa pag-aralan.” Kaban 
mamupul la mani mi asawa inllumating 
si Siku. “Anak kuway idi kaya baydi 
ta?” patang kanan indu na. “Bukas 
siku tanan sumun na indu sawpan 
katawpun buy si bapa sa pamupul,” 
pakun si Siku.





		  Pamakawasak, sinumun na si Siku 
sa pag-aralan. In-igtan nan gulay ya 
mestara na. “Ot amênsen kayapun 
sinumun na Siku ta?” inpatang mestara 
na. “Pasensyay nay Ma’am, sinawpan 
ku kasi ya mangatwa ku sa pananêm 
buy pamupul mani intanêm yan,” 
pakun si Siku. “Agyan pansawpan muy 
mani mangatwa mu, pakapalanên mu 
êt ta pag-aral mu,” pakun na mestara 
na.  Inpaliwanag na êt kan Siku ya 
ulagan pang kap biyay, buy ulagan 
pag-aral ta amên a mapaglokwan 
mani nausay.





		  Pamakaulin Siku ubat pag-aralan 
ayin pun na mani mangatwa na. 
Naku kasin dawyan ta êmên isaliw wa 
napupul lay gulay. Anabuyutan dila 
inlumating nga liyaki sa bali la. Sabêt ta 
abitu?, patang un Siku. Mananaliw siku 
dayin apalya, para kasin kapiputi pun 
mani tanêm yu. Magkanuy kilu? Biglan 
sinayngêtan si Siku buy kinumarug ta 
gawan ana tanday ipakitbay na. 





		  Sa limun magkamalin Siku sa liyaki 
ta gawan ana tanday presyun pan 
itinda lay gulay, sinabi na sa liyaki ya 
mag-udung ya tana nu dilag gay mani 
mangatwa na. Nagsabi  ya liyaki “Nu 
kalabay ka ibalag ku kamuy ata limay 
gatus nuwa gêtan kinay ata apalya.”  
Nalabay Siku gawan inlakwanan liyakin 
nausay pera na.





		  Nag-udung nga liyaki. Ati ya 
tatluy gatus ya pamayad ku. Mas 
mal-at ta ti kaysa limay gatus sa 
inlakwanan ku. Napaisip si Siku nuwa 
kinwa na murin na tatluy gatus buy 
in-urung nay limay gatus sa liyaki. 
Naniwala ya na mas mal-at ta tatluy 
gatus kaysa limay gatus.





		  Sên inlumatêng nga mani 
mangatwan Siku inkwentu nay 
napisabyan la buy liyaki. “Napakun 
kay Siku? Ot pinanêwalan muya 
sinabin abituy liyaki ta ya mas mal-
at ta tatluy gatus kay lima gatus ta?” 
natubagtubag ga sabin indu na. 
Nadêng-êyan makitbay si Siku, “aku 
kasi katandan manguwentay indu.” 
Sinabyanan un indu na si Siku na 
kailangan naynan sumun sa pag-aralan 
amen mal-at ta matandan mu.





		  Naisip siku ya ustu ya pangaral 
kanan indu na buy mestra na, Nung 
aya mag-aral matunggu ya tanan 
mapaglokwan kaatag tawu, anya 
nagdisisyun ya tanan pakapalanên 
nay pag-aral na. Nagsikap ya sa pag-
aral na sên nayari ya twun gisa yapun 
sa mani katanda sa mani kaklasi na. 
Natulatula ya mani mangatwan Siku 
sa tagumpay un anak la.





TUNGKOL SA MAY-AKDA, TAGAGUHIT, TAGASALIN, AT TAGALAPAT

Kim Nicole C. Sampang: 		 Kasalukuyang nagtuturo sa 
					     Camachile Elementary School,
					     Floridablanca, Pampanga 
					     bilang Teacher I
                    		
Wrayeth Obrey G. Supan: 	 Kasalukuyang nagtuturo sa
					     Camachile Elementary School,
					     Floridablanca, Pampanga
					     bilang Teacher I

Wendy S. Ocampo:		  Kasalukuyang nagtuturo sa
					     Mawacat Elementary School,
					     Floridablanca, Pampanga
					     bilang Teacher I

Camille M. San Agustin:		  Kasalukuyang nagtuturo sa
					     Mawacat Elementary School,
					     Floridablanca, Pampanga
					     bilang Teacher I

Jean Rose M. Pagtalunan:	 Kasalukuyang nagtuturo sa
					     Camias Resettlement Elementary School,
					     Porac, Pampanga
					     bilang Teacher I

Ronald C. Dare:			   Kasalukuyang nagtuturo sa
					     ALS Apalit District,
					     Apalit, Pampanga
					     bilang Mobile Teacher III

Gerlie E. Bacani:			   Kasalukuyang nagtuturo sa
					     Nabuclod Elementary School
					     Floridablanca Pampanga
					     bilang Teacher I

Ralph Anthony G. Timbol:	 Kasalukuyang nagtuturo sa
					     ALS Magalang District,
					     Magalang, Pampanga					   
					     bilang Mobile Teacher I



	 Kaawyun nay kanan pamilya, si 
Siku manugêl ya sa gisay payapa’y 
pamayanan na balang gisay dlag ngan 
pandaygên sa kalan simpli ya biyay. 
Mananêm ma mani kalawlakinan, ya 
mani kababayinan mangasikasu sa 
bali buy si mani anak kinabitan nan 
mangapal. Ya pamilyan Siku pnanêm 
apalya ya kabyayan la sa kalabayan 
sikun manawup mangatwa na naisip Siku 
ya manakin bapa na ds panggitnan la 
buy aganayna sumun sap ag-aralan na. 
	 Angas a gisay allu, gawan ayin 
makayin tanda si Siku naranasan Siku ya 
paglokwan yan kanan kaparisu. Sabêt 
kaya ya daygên Siku? Isundu na kaya 
ya panawup bapa na? O mag-urung ya 
tana sa pag-aral na?


